Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 19eg o Awst, 2008 yn Y Sefydliad Coffa, Llanrug.

1. Croesawodd AJ bawb i’r cyfarfod yn absenoldeb ER gan estyn croeso arbennig i’r ddau heddwas. Ymddiheurodd BJ ar ran John Pritchard y pensaer am ei absenoldeb.
2.
Yn bresennol: Cyngh. Avril Jones (AJ), Cyngh. Delyth Tomos (DT), Cyngh. Brian Jones, Cyngh. Hefin Jones (HJ), Cyngh. Meryl Green (MG), Cyngh. Derfel Jones (DJ), Cyngh. Meirwen Lloyd (ML), Cyngh. Nan Humphreys (NH), Cyngh. Goronwy Hughes (GH), Cyngh. Alan Pritchard (AP), Cyngh. Rhian Thomas (RhT), Emma Williams (clerc), PC Mike Couling a PC Phil Kennedy.
Ymddiheuriadau: Cyngh. Eryl Roberts (ER), Cyngh. Clifford Williams (CW), Cyngh. Arwel Thomas (AT).
3. Datgan Buddiant Personol: I’w datgelu fel y maent yn codi.

4. Sgwrs gyda PC Phil Kennedy a PC Michael Couling o orsaf heddlu Llanberis. 
Dywedodd PC Couling fod gorsaf Llanberis wedi derbyn 93 galwad am yfed ar y strydoedd ac ymddygiad gwrthgymdeithasol ers 1af o Fehefin, 2008, a bod 8 o’r rhain wedi eu derbyn o Lanrug. Teimlai pawb fod mwy o achosion yn digwydd ond nad ydynt yn cael eu hadrodd i’r heddlu. Dywedodd PC Couling ei bod hi yn bwysig iawn i gynyddu’r cyfathrebu rhwng y cyhoedd a’r heddlu ac mai’r rhifau ffôn pwysig oedd 01286 673333 neu 0845 6071001 (llinell Gymraeg) neu 0845 6071002 (llinell Saesneg) mewn achosion sydd ddim yn argyfwng, neu 999 mewn argyfwng. Aeth ymlaen i roddi enghreifftiau o pryd y dylid defnyddio’r gwahanol rifau ffôn, a phwysleisio eto y pwysigrwydd o’u defnyddio oherwydd ni all yr heddlu weithredu os nad ydynt yn ymwybodol o’r achosion.
Dywedodd DT ei bod wedi cysylltu gyda’r heddlu o’r blaen gydag ebost ond nad ydoedd wedi derbyn ymateb iddo. Atebodd yr heddlu drwy ddweud nad oeddynt yn ymateb i ebyst ond dadleuodd DT nad oedd hyn yn glîr a pham rhoddi cyfeiriad ebost os nad oedd sylw yn cael ei wneud ohonynt.

Dywedodd PC Couling eu bod am ddosbarthu holiadur i’r cyhoedd am wasanaeth yr heddlu fel a wnaethpwyd mewn ardaloedd eraill ac am roddi bocs syniadau yn siop Londis yn dilyn llwyddiant bocs fel hyn yn Spar Llanberis. Dywedodd AP y dylid cael un hefyd yn Menter Fachwen i bobl Cwm y Glo.

Holodd HJ a fyddai yn bosibl i bawb dderbyn cerdyn gyda’r rhifau ffôn pwysig arnynt. Cefnogwyd hyn gan NH a dywedodd GH y byddai’n bosibl rhoddi’r cardiau hyn gyda chopi o Eco’r Wyddfa. Dywedodd PC Couling y byddai’n cysylltu gyda’r clerc i drefnu bod hyn yn digwydd, gobeithio erbyn rhifyn Hydref o’r Eco. 
Cyrhaeddodd Rhian Thomas (RhT) y cyfarfod.

Diolchodd AJ i’r ddau heddwas am fynychu’r cyfarfod a gadawsant.

5. Adborth gan y pensaer am y prosiect i Ddatblygu Cae Chwarae Cwm y Glo:

Dywedodd BJ fod mwy o ymgynghori ei angen gyda thrigolion Cwm y Glo ac y byddai yn rhoddi mwy o wybodaeth i’r cyngor yn y cyfarfod nesaf. 
6. Cadarnhau Cofnodion: Cadarnhawyd y cofnodion. Cynnigwyd gan DJ ac eilwyd gan DT. Arwyddwyd copi gan AJ.
7. Materion yn codi o’r cofnodion: Dim na sydd yn cael eu codi ymhellach ymlaen ar y rhaglen.
8.  Llwybrau Cyhoeddus: Dywedodd HJ fod yr îs bwyllgor llwybrau wedi cyfarfod yn ddiweddar a’u bod wedi penderfynu ar y pwyntiau canlynol:
· Dylai pawb edrych ar y llwybrau yn eu hardal eu hunain ac os ydynt yn gweld fod llwybr angen ei dorri, dylid codi’r mater mewn cyfarfod fel fod y clerc yn gallu cysylltu gyda Cyngor Gwynedd a Dafydd Lloyd Owen i’w torri os yw cadarnhad o ad-daliad yn cael ei dderbyn gan Cyngor Gwynedd.
· Uwchraddio Cefn Llwyd, Pontrug, Llwyn Brain, Prysgol a Cae Rhydan o 4 i 3 a Cae Rhydan i Tŷ Gwyn a Tŷ Gwyn o 3 i 1. Roedd uwchraddio Cae Rhydan i Tŷ Gwyn yn cael ei wneud yn dilyn cais gan ward Caeathro.

· Rhoddi arwyddion newydd ar rai o’r llwybrau  - llwybr 68, 21, 22 a 16. Teimlodd aelodau’r îs bwyllgor nad oedd y llwybrau hyn yn cael eu defnyddio cymaint oherwydd y diffyg arwyddion.
· Gofyn wrth Cyngor Gwynedd am dorri coeden a oedd wedi disgyn ar llwybr 24.

Cytunodd y Cynghorwyr gyda’r pwyntiau hyn a dywedodd HJ a’r clerc y byddent yn cydweithio i gysylltu gyda Cyngor Gwynedd. Ychwanegodd HJ fod DWT wedi dweud ei fod yn hapus iawn i helpu’r cyngor cymuned unrhyw bryd yn y dyfodol.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0266/23/LL: Creu agoriad newydd i gerbydau: Llain o dir rhif 0941 Pen y Cae, Ffordd Llanberis, Llanrug.
· C08A/0418/23/LL: Codi modurdy unllawr i dŷ newydd: Afon Rhos, Llanrug.

· C08A/0416/23/LL: Estyniad deulawr ar gefn yr eiddo: 2 Y Bonc, Bryn Bras, Llanrug.

GWRTHODWYD:

· C08A/0246/23/AM: Cais amlinello i godi 1 tŷ – llain o dir cyfagos 1 Bryn Gro, Cwm y Glô.

Ceisiadau o’r newydd:

· C08A/0461/23/LL: Newidiadau ag estyniad i annedd presennol i greu tŷ deulawr ag ystafell haul unllawr ar ei flaen – Y Dalar Deg, Ffordd yr Orsaf, Llanrug: Dim gwrthwynebiad – Cynnig: GH, Eilio: DJ.

· C08A/0448/23/AM: Codi un tŷ – Tir ger Tŷ Capel, Cwm y Glô: Gwrthwynebu ar y sail nad oes mynedfa addas iddo: Cynnig:AP, Eilio: DJ.

· C08A/0477/23/AM: Adeiladu tŷ ac addasu’r fynedfa bresennol – llain o dir cyfagos i Talysarn, Crawia, Llanrug. Trafodwyd a oedd y cais hwn y tu allan i’r ffinniau datblygu. Penderfynwyd pasio’r cais ymlaen i AT a fyddai yn gwybod yr ateb i hyn a gofyn iddo ef roddi ei farn am y cynllun i’r Cyngor sir. Os ydyw y tu allan i’r ffinniau, penderfynwyd y dylid gwrthwynebu ar y sail hwn. Addawodd y clerc i gysylltu yn fuan gyda AT ynlgŷn â hyn.
· C08A/0505/23/AM:Codi 1 tŷ fforddiadwy – Tir ger Disgwylfa Terrace, Llanrug. Teimlodd y Cynghorwyr nad oedd digon o wybodaeth ar gael i wneud penderfyniad ar y cynllun hwn. Gan fod y clerc am gysylltu gyda AT am y cynllun uchod, penderfynwyd gofyn iddo hefyd am ymateb ar ran y cyngor am y cynllun hwn.

10. Cyllideb:
(a) Taliadau – 
Dafydd Lloyd: Torri Llwybrau  £980 (100793)


Idris Morris Y Fachell 
   £46.41 (100794)



Cyflog Clerc – Mai 2008           £238.45 (100795)


Cyflog Clerc – Meh. a Gorff.    £476.90 (100796)


Cyngor ar Bopeth

   £30.00 (100797)


Cymdeithas y Byddar

   £30.00 (100798)


Gwasanaeth Cynnal Gofalwyr   £30.00 (100799)


Cyllid y Wlad Ebr-Meh 2008    £156.20 (100800)






 £1,987.96

(b)Derbyniadau: 
Llog banc   £30.65




Y Fynwent £90.00




     £120.65

(c) Ceisiadau am gymorth: 

· Marie Curie – Llythyr Saesneg a dim gwybodaeth ariannol – llythyr wedi ei yrru i ofyn am y wybodaeth yma.

Ch) Adroddiad Ariannol: Cyflwynodd y clerc adroddiad ariannol gyfredol a oedd yn cynnwys y symudiadau a nodwyd yn a) a b) uchod. Derbyniwyd yr adroddiad – Cynnig: BJ, Eilio: MG.
11. Y Fynwent:

i. Diogelwch – Dim.
ii. Cyffredinol: 

· Cafwyd cais gan deulu y diweddar Edward (Ted) Roberts i osod fainc yn y fynwent er cof amdano. Darllenodd AJ y llythyr a dangos lluniau o ble roeddynt am osod y fainc. Ar ôl trafodaeth fer, penderfynwyd derbyn y cais, yn enwedig am fod y teulu am dalu am hyn, gyda GH yn dweud y byddai fainc yn y fan honno yn fuddiol iawn i ymwelwyr hŷn y fynwent. Addawodd y clerc i gysylltu gyda’r perthnasau i gadarnhau penderfyniad y cyngor. Cynnig: GH, Eilio: AP.
iii. Incwm Angladdau – £90.
12. Heddlu: Gweler 4 uchod.  
13. Gwerthiant Pwll Moelyn: Dywedodd y clerc fod y gwerthiant i Mr a Mrs Roberts bron a chwblhau ac y byddai’r dogfennau yn cael eu harwyddo pan byddai’r Cadeirydd yn dychwelyd o’i gwyliau. Dywedwyd nad oedd problem gyda’r ail werthiant ond y byddai’n syniad cysylltu gyda’r prynwr i roddi pwysau ar ei gyfreithiwr i symud ymlaen gyda’r gwerthiant er mwyn cwblhau.
14. Materion gan y Cynghorwyr:

a) Trafodwyd y parcio ar Ffordd Glanmoelyn. Gofynnwyd os cafwyd ateb i lythyr blaenorol yn cwyno am y parcio, dywedodd y clerc na dderbyniwyd ateb hyd yma. Penderfynwyd i adael y mater hwn am y tro gan y byddai llawer o drafod i’w wneud am yr ardal hwn yn y dyfodol pan bydd y ddau werthiant wedi eu cwblhau.
b) Trafodwyd uno’r elusennau yn fyr. Roedd GH am ddelio gyda hyn a dywedodd y clerc y byddai yn pasio ebost a yrrwyd i’r Comisiwn Elusennau iddo.
c) Trafodwyd diffyg arwyddion enwau strydoedd yn Llanrug. Dywedodd GH nad oedd enw ar y stâd newydd ger Glanmoelyn ac nad oedd yn bosibl darllen yr arwyddion yn Bryn Moelyn, Lôn Groes na Glanmoelyn. Penderfynwyd y byddai’r clerc yn cysylltu gyda Chyngor Gwynedd i ofyn am arwyddion newydd.

ch)
Gofynnodd AP a fyddai’n bosibl gofyn i Gyngor Gwynedd wneud rhywbeth i arafu’r traffig y tu allan i Ysgol Cwm y Glo. Penderfynwyd gyrru llythyr i’r Cyngor yn gofyn hyn. 
d)
Gofynnodd MG os oedd yna unrhyw ddatblygiadau i’w datgelu ynlgŷn â’r ffordd i osgoi Caernarfon. Dywedodd BJ fod swyddogion Cyngor Gwynedd yn y broses o gasglu data am nifer o ddefnyddwyr y lonydd ac na fyddai unrhyw beth i’w ddatgelu tan y byddai hyn wedi ei gwblhau.

dd)
Holodd MG a oedd Cyngor Gwynedd wedi ymateb i’r llythyr a anfonwyd yn gofyn iddynt pa goed sydd wedi eu gwarchod yn yr ardal. Cadarnhaodd y clerc na chafwyd ymateb ond addawodd y byddai yn gyrru llythyr arall i’w hatgoffa.

15. Gohebiaeth: 
(a) Oddi wrth Cyngor Gwynedd:

Adran y Prif Weithredwr:

· Copi o ymateb y cyngor i lythyr Dafydd Whiteside Thomas am Rwydwaith Beicio Dyffryn Peris. Roedd y clerc hefyd wedi derbyn copi o ymateb DWT wedyn i’r llythyr hwn. Darllenwyd ei lythyr gan AJ a gofynnodd BJ am lungopi ohono. 

Cyfadran Adnoddau:

· Copi o ‘Pwyntiau Cyswllt’ – rhestr diwygiedig o swyddogion Cyngor Gwynedd.

· Anfoneb am £366.50 – costau etholiad. Cytunwyd i’w dalu gan fod y cyngor yn ei ddisgwyl.

Cyfadran yr Amgylchedd:

· Llythyr yn ein hysbysu fod Cyngor Gwynedd wedi derbyn copi o’r ddogfen ‘Gosod Terfynau Cyflymder Lleol – Dogfen Ymgynghorol’. (Ebost wedi ei yrru i ofyn am gopi o’r ddogfen). Dim digon o amser i ymateb iddo.
· Llythyr yn cadarnhau fod y Cyngor yn fodlon i ad-dalu £280 am dorri’r llwybrau ychwanegol. Angen rhifau swyddogol y llwybrau ar yr anfoneb. Dywedodd HJ y byddai yn helpu’r clerc gyda darganfod rhifau swyddogol y llwybrau er mwyn ei galluogi i godi anfoneb.
· Cydnabod ein llythyr am yr eithin yn tyfu ar llwybr Stad Minffordd. Cadarnhau fod y gwaith am ei wneud cyn i’r ysgol ail agor yn mis Medi. Cadarnhawyd fod y gwaith bellach wedi ei wneud.
· Cynllun datblygu unedol Gwynedd. Sylwadau i’w derbyn erbyn 3ydd o Hydref. Dywedodd DJ y byddai yn ei ddarllen ac yn ymateb ar ran y cyngor.

Cyfadran Datblygu:

· Gwahoddiad i’r Cyngor gyflwyno cais i ariannu prosiect gwerth tua £5,000 o Gist Gwynedd – Cronfa Gwella Gwynedd 2008-09. (Rhaid i’r prosiect gael ei gwblhau a’r arian ei hawlio cyn 31ain o Fawrth 2009. Penderfynwyd gofyn wrth Mr Dafydd Einion, Swyddog Adfywio Bro ddod i’r cyfarfod nesaf i drafod y pwnc yma mewn mwy o fanylder.
(b) Eraill:

(i) Partneriaeth diogelwch cymunedol Gwynedd: Gwahôdd y Cyngor i fynychu cyfarfodydd cyhoeddus – 11eg o Fedi – Canolfan Hamdden Caernarfon 7-9yh, 18fed o Fedi Ysgol Glan y Môr Pwllheli 7-9yh neu Canolfan Hamdden Glan Wnion Dolgellau 7-9yh. Neb yn gallu mynychu.

(ii) Brian Gibbons AC – 3 copi o ‘Cymuned ar y cyd’ – canllawiau terfynol ar fesurau i feithrin cydberthynas a siarteri ar gyfer awdurdodau unedol a chynghorau cymuned a thref. Cymrodd BJ gopi a dywedodd y byddai yn pasio’r copi o gwmpas y cynghorwyr eraill iddynt hwy ei ddarllen.

(iii) Gwahoddiad i fynychu cyfarfod blynyddol Gofal a Thrwsio – 1af o Fedi, 2 o’r gloch, Uned A5 Parc Busnes Porthmadog.

(iv) Anfoneb P McGuinness – Gwair y fynwent am Mehefin £390, Glanmoelyn £245 a Nant y Glyn £245. £400 am bwyntio’r waliau (yn unol â’r amcanbrîs. Cyfanswm £1,280. GH am fynd i’r cae chwarae i sicrhau fod y gwaith wedi ei wneud cyn i’r clerc dalu’r anfoneb.

(v) Cymdeithas Spina Bifida a Hydrocephalus Gogledd Cymru – Gwahoddiad i fynychu Gwasanaeth o Ddiolchgarwch i ddathlu penblwydd ASBAH yn 40 oed – Eglwys Sant Ioan, Llandudno, 14eg o Fedi am 3yh. Yn anffodus, neb yn gallu mynd.

(vi) Llywodraeth Cymru – Copi o lyfryn ‘Eich arweiniad i’n Fframweithiau – Gwerth Cymru’.

(vii) Cymdeithas y Clercod – Gwahoddiad i’r clerc fynychu diwrnod hyfforddiant yng Nghaernarfon ar ddydd Sadwrn 11eg o Hydref rhwng 10-3:30 am £35.

(viii) Derbyneb gan Gymdeithas y Byddar am £30.

(ix) Ombwdsman – Holiadur i’w gwblhau ar wasanaeth yr Ombwdsman. Dim am ymateb, ddim yn cael eu defnyddio.

(x) Un Llais Cymru – Gwahoddiad i gynhadledd a chyfarfod cyffredinol blynyddol – 11eg o Hydref ym Mhontrhydfendigaid. Yn anffodus, neb am fynd.

(xi) Amcan brîs gan DL Owen am £280 i dorri’r llwybrau ychwanegol. Cyngor Gwynedd am ei ad-dalu, felly DL Owen wedi ei hysbysu gan y clerc i wneud y gwaith.

(xii) Copi o Adroddiad Blynyddol Cymdeithas Tai Eryri 2007-08. 

16. Materion Brys: 
· Mainc yn y fynwent – wedi ei drafod yn 11(ii) uchod. 
· Polisi Rheolaeth Risg: Y clerc yn dweud fod yn rhaid i’r cyngor fabwysiadu polisi Rheolaeth Risg er mwyn cydymffurfio gyda gofynnion yr Archwilwyr allanol. Dywedodd y dylai hyn gael ei wneud dros y misoedd nesaf ac addawodd gysylltu gyda Un Llais Cymru am arweiniad yn y mater hwn.

Arwyddwyd: ……………………………………. Dyddiad: ………………………………

Dyddiad y cyfarfod nesaf, nôs Fawrth, 16eg o Fedi am 7 o’r gloch yn Ysgol Cwm y Glo. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

